
№2024-11-1-Ա 
ք. Երևան          23.10.2024թ. 
 

 Հայաստանի Հանրապետության էկոնոմիկայի նախարարության մտավոր 

սեփականության գրասենյակի բողոքարկման խորհուրդը (այսուհետ՝ նաև բողոքարկման 

խորհուրդ) 2024 թվականի հոկտեմբերի 23-ի նիստում քննարկեց 2024 թվականի հունիսի 

5-ին արտոնագրային հավատարմատար Ալեքսանդր Նահապետյանի կողմից 

ներկայացված Carl Zeiss Meditec AG ընկերության (Göschwitzer Str. 51-52 07745 Jena, DE) 

«SMILE» (IR1430650) ապրանքային նշանի գրանցումը մերժելու մասին կրկնական 

փորձաքննության որոշման դեմ բողոքը: 

 Ապրանքային նշանի գրանցումը մերժվել է հետևյալ հիմքերով. 

«Ապրանքային նշանների մասին» ՀՀ օրենքի 10-րդ հոդվածի 1-ին մասի 2-րդ կետի 

համաձայն գրանցման ենթակա չէ այն նիշը, որը նույնական կամ նման է ավելի վաղ 

ապրանքային նշանին, և դրանով մակնշվող ապրանքների և (կամ) ծառայությունների 

նույնական կամ նույնատիպ լինելը հանրության մոտ շփոթություն առաջացնելու վտանգ է 

պարունակում, ներառյալ՝ ավելի վաղ ապրանքային նշանին զուգորդվելը։ Տվյալ դեպքում 

հայտարկված ապրանքային նշանը ենթակա չէ գրանցման որպես ապրանքային նշան 

միջազգային գրանցման հիման վրա Հայաստանի Հանրապետության տարածքում 

պահպանվող «SMILEY» (The Smiley Company (SPRL), Avenue Louise 523, B-1050 Brussels 

(BE), IR 686861) շփոթելու աստիճան նման բառային ապրանքային նշանի առկայության 

պատճառով: ՀՀ կառավարության 2010 թվականի նոյեմբերի 18-ի N 1538 - Ն որոշման 

«Ապրանքային նշանների հայտերը լրացնելու, ներկայացնելու և քննարկելու» կարգի 119-

րդ և 122-րդ կետերով սահմանված հիմքերով բառային ապրանքային նշաններին նման 

են համարվում բառային ապրանքային նշանները, որոնք ունեն ձայնային նմանություն, 

որոնց նմանությունը որոշվել է ձայնային հատկանիշներով: Համեմատվող ապրանքային 

նշանները զուգորդվում են միմյանց հետ իրենց հնչողությամբ, այն՝ է հայտարկված 

ապրանքային նշանն ամբողջությամբ ներառված է հակադրված ապրանքային նշանի 

մեջ: 

 Կոլեգիայի նախագահը հիմք ընդունելով «Ապրանքային նշանների մասին» օրենքի 

10-րդ հոդվածի 3-րդ մասը բողոքարկման խորհրդի քննարկմանը ներկայացրեց բողոքի 

նախնական քննարկման արդյունքները` բողոքն ամբողջությամբ բավարարելու, 



կրկնական փորձաքննության որոշումն ամբողջությամբ չեղյալ ճանաչելու և ապրանքային 

նշանը գրանցելու մասին, քանի որ հայտատուն ներկայացրել է նամակ համաձայնագիր 

հակադրվող ապրանքային նշանի իրավատիրոջ կողմից: 

  Փորձաքննության բաժնի պետը համաձայնվեց կոլեգիայի նախնական քննարկման 

արդյունքների հետ: 

 Ամփոփելով ընդհանուր քննարկումը և ղեկավարվելով ՀՀ կառավարության 2022 

թվականի մայիսի 6-ի N774-Ն որոշմամբ հաստատված «Հայաստանի Հանրապետության 

էկոնոմիկայի նախարարության մտավոր սեփականության գրասենյակի բողոքարկման 

խորհրդում բողոքների, դիմումների և առարկությունների քննարկման կարգի» 71-րդ 

կետի 1-ին ենթակետի դրույթներով` բողոքարկման խորհուրդը քվեարկության 

արդյունքում միաձայն. 
 

Ո Ր Ո Շ Ե Ց 
 

 Արտոնագրային հավատարմատար Ալեքսանդր Նահապետյանի կողմից 

ներկայացված Carl Zeiss Meditec AG ընկերության «SMILE» (IR1430650) ապրանքային 

նշանի գրանցումը մերժելու մասին կրկնական փորձաքննության որոշման դեմ բողոքն 

ամբողջությամբ բավարարել, կրկնական փորձաքննության որոշումն ամբողջությամբ 

չեղյալ ճանաչել և ապրանքային նշանը գրանցել: 

 

 

 

 ԲՈՂՈՔԱՐԿՄԱՆ ԽՈՐՀՐԴԻ  

ՆԱԽԱԳԱՀ       ՍԵՎԱԿ ՄԻՔԱՅԵԼՅԱՆ 


